
(ப்ரத²மம்)
(அநுஷ்டுப்³ வ்ரு’த்தம்)
ப்ரஸாத³ம் காமயே நித்யம் (1)ஸமத³ம் பாண்டு³ரங்க³ஜம் ।
நசோச்சை:ஶ்ரவஸம் நித்யம் ஸமத³ம் பாண்டு³ரம் க³ஜம் ॥ 1॥
வந்தே³ நிஜயஶ:பாநநிஷ்ட²ம் தம் ஸ்வரஸாத³ரம்(2) ।
(3)ஶுத்³த⁴ப்ரேம்ணாமிஷ்டகாயாம் திஷ்ட²ந்தம் ஸ்வரஸாத³ரம் ॥ 2॥
பாண்டு³ரங்க³ம் ஸக்ரு’ந்நத்வா கலிநா மலிநா அபி ।
ப⁴வந்தி பா⁴வுகா பா⁴ஸ்வது³சய:(4) ஶுசய:ஸதா³ ॥ 3॥
ஸம்ஸ்ரு’தௌ கலிகாலே ய:ஸத³ர: (5)ஸத³ரஸ்துதே:(6) ।
விட்²ட²லாத³ப⁴யம் ப்ராப்த: கருணாவருணாலயாத் ॥ 4॥
யஞ்சேத: பாண்டு³ரங்க³ஸ்ய ஸதா³ சரணஸாத³ரம் ।
தம்(7)ஸந்தம் நாந்யமூசுர்ஜ்ஞா:ஸதா³சரணஸாத³ரம் ॥ 5॥
விட்²ட²லேதி ஜபேந்நாம பாண்டு³ரங்க³ஸ்ய ய:ஸதா³ ।
க்ரு’பாகடாக்ஷா ந விபோ⁴ரந்த்யஜம் தம் த்யஜந்த்யஹோ ॥ 6॥
ய: பிப³த்யஸக்ரு’ந்நாம ப்ரபோ⁴ர்ப⁴வக³தா³ர்தி³த: ।
ஹ்ரேபயத்யம்ரு’த(8) கிம் ந ஸ கலௌ ஸகலௌஷத⁴ம் ॥ 7॥
மோசிதா: பாண்டு³ரங்கே³ண பதிதா அதிதாபத: ।
அயமேவ கலௌ கீர்த்யா நிஜயா விஜயாவஹ: ॥ 8॥
நாம்நா ய: பாதி யமலம்(9) நாம்நாய:ஸ்தோதுமீஶ்வரம்(9) ।
யஶஸா யஸ்ய ஸத்³வ்ரு’ந்த³ம் ஸமஹம்(10) தமஹம் ப⁴ஜே ॥ 9॥
வைரஸ்யத³ர்ஶிநா ஸ்வர்கே³ கலௌ வைரஸ்ய காரிணா ।
யஶஸாஸ்ய ப்ரபோ⁴ஸ்தீர்தே²ஸஜ்ஜநா மஜ்ஜநாலஸா: ॥ 10॥
(11) வத³ந்தி விட்²ட²லம் விஜ்ஞா ஜடே³ப்⁴யோऽப்யதிது³ர்லபா⁴ ।

யா தீ³யதே ப்ரபோ⁴! ப⁴க்தவஶ!ஸா யஶஸா தவ ॥ 11॥
ப்³ராஹ்மணா:க்ஷத்ரியா வைஶ்யா: ஶூத்³ரா யேऽந்யேऽபி ஸங்கரா: ।
ரங்கராஜமுகா:²ஸர்வே க்ரு’தா:ஶ்ரீஶேந ஶங்கரா: ॥ 12॥
பூர்வம் ப்ரயாஸேநாவித்³யாவிநாஶமலப⁴ந் ஜநா: ।
அத்³ய நாம்நா ப்ரபோ: ⁴ கஷ்டம் விநாஶமலப⁴ம் ஜநா: ॥ 13॥
பாண்டு³ரங்க³புரம் மோஹோ (12) வத³த்யத்ரத்யமாநஸே ।
கத²ம் திஷ்டா²மி விஜயே ஹந்த தேऽஹம் ததே ஸதி ॥ 14॥
நாமஸங்கீர்தநப்ராயம் பாண்டு³ரங்க³புரம் விநா ।
ப்⁴ரமம்ப⁴வதி மேதி³ந்யாம் பரிதோऽபாரதோஷபா⁴க் ॥ 15॥
பாண்டு³ரங்க³புரே பீதப்ரபு⁴நாமயஶ:ஸுதா: ⁴ ।
பு³தா:⁴ ஸ்மரந்தி ந ஸ்வர்க³ ரஷ்டசக்ரக³தா³யுதா: ⁴ ॥ 16॥
தீர்தா²ந்யாயாதி ஸர்வாணி தை³வதாந்யுஸ்ஸுகாநி யத் ।
த்³ரஷ்டும் ப⁴க³வத: கோ ந சத்வரம் ஸத்வரம் வ்ரஜேத் ? ॥ 17॥
பாண்டு³ரங்க³புரம் ப்ராப்ய ஸர்வோ நா (13) ரத³தி ஸ்பு²டம் ।
ஹரிநாமயஶோகா³நநிரதோऽவிரதோத்ஸவ: ॥ 18॥
பாண்டு³ரங்க³புரம் ஸந்தோ பூ⁴வைகுண்ட²ம் வத³ஸ்யஹோ! ।
ஏதத்து ஸர்வஸுலப⁴ம் குலப⁴ஞ்ஜநமம்ஹஸாம்(14) ॥ 19॥
ப்ரவர்திதேந பரமாம்ரு’தஸத்ரேண ஸர்வதா³ ।
புண்ட³ரீகேண ஸர்வோऽபி ஸத்ரப:(15)ஸத்ரப:(16) க்ரு’த: ॥ 20॥
புண்ட³ரீகேண ஸர்வார்யை:ஸத்க்ரு’தம் ஸத்க்ரு’தம் ததா² ।
ப்³ரஹ்மாண்டே³த்ர ந கேநாபி கவிநா ப⁴விநாऽமலம்(17) ॥ 21॥
அமுநா யமுநாரோத: ⁴ பூர்வம் பீ⁴மரதீ²தடம் ।
பஶ்சாத³லங்க்ரு’த கோ³பச்ச²த்³மாநா பத்³மாநாபி⁴நா(18) ॥ 22॥
த³யாலுநா ப⁴க³வதா பாண்டு³ரங்கே³ண ப³ந்து⁴நா ।
தீ³நா ஹீநா நிஜக³திம் க³மிதா அமிதா ஜநா: ॥ 23॥
பாண்டு³ரங்க:³ ப்ரபு⁴ப⁴க்தப³ஹுமாநவஶம்வத:³ ।
பி³ப⁴ர்தி ப⁴ர்தா ஜக³தாம் ஶிரஸாதிரஸாச்சி²வம்(19) ॥ 24॥

ஶ‍்ரு’ண்வத்ரப⁴ங்கா³நநிஶம் த்ரு’ப்தோ நாத்³யாபி விட்²ட²ல: ।
கத²ம் ஹரந்து ந ஸதாமுக்தயோ முக்தயோகி³ந:(20) ॥ 25॥
தீ: ⁴ ஶ்ரியம் ஜநதா ப⁴க்தௌ தாமஸீமாமுதா³ரதாம்(21) ।
ஜாநாத்வச்சா²(22) ப்ரபோ⁴ர்வேத்தி தாமஸீமாமுதா³ரதாம் ॥ 26॥
மது⁴பா அப்ஸு ராஜீவம்,ஸுரா ஜீவம்(23) யதா² தி³வி ।
உபாஸதே ததா²ஸந்தம் பாண்டு³ரங்க³புரே ஜநா: ॥ 27॥
பாண்டு³ரங்க³புரஸ்தா² யே ஜீவந்முக்தா ஹி தேऽகி²லா: ।
யத்ப்ரபூ⁴க்தி:ஸ்வதீர்தா²ப்தமஜ்ஜநா மஜ்ஜநா(24)இதி ॥ 28॥
மஜ்ஜநம் சந்த்³ரபா⁴கா³யாம், பாண்டு³ரங்க³ஸ்ய த³ர்ஶநம் ।
கீர்தநஶ்ரவணம் யஸ்ய ஸ (25)மஹாஸமஹா ப⁴வே ॥ 29॥
தீர்த² க்ஷேத்ரம் பாண்டு³ரங்கோ³ நாமஸங்கீர்தநம் கலௌ ।
மலௌத⁴ஹ்ரு’த்ஸ்வமஹஸா ஸஹஸா ரசிதேம்ऽஜலௌ ॥ 30॥
விதா³(26) ஜ்ஞாநேந டா²ந் ஶூந்யாந் லாதி க்³ரு’ஹ்ணாதி விட்²ட²ல ।
நிருக்தமித³மஸ்மாகம் சரமம் பரமம் ப³லம் ॥ 31॥
ஜடோ³த்³தா⁴ரயஶோக்³ரந்த²க்³ரஹஹ்ரீதஸுமேத⁴ஸே ।
நமோ ப⁴க³வதே தஸ்மை பாண்டு³ரங்கா³ய வேத⁴ஸே ॥ 32॥
நமோऽஸ்து பித்ரு’ப⁴க்தாய புண்ட³ரீகாய ஸாத⁴வே ।
ஜடோ³த்³தா⁴ரவ்ரதம் புண்யப்ரபா⁴வாத்³யஸ்ய மாத⁴வே ॥ 33॥
ஜ்ஞாநதே³வைகநாதா²த்³யா நாமதே³வாத³யோऽபரே ।
தேப்⁴யோ நமோऽஸ்து யைர்ப⁴க்தயா ராஞ்ஜிதோऽரம் ஜிதோऽஜித:(27) ॥ 34॥
இதி ஶ்ரீராமநந்த³நமயூரேஶ்வரக்ரு’தம் பாண்டு³ரங்க³ஸ்தோத்ரம் ஸம்பூர்ணம் ।
டிப்பணி
1। ஸமத³ம் ஶமத³ம் ।
2। ஸ்வே ஆத்மநி யோ ரஸஸ்தஸ்மிந்நாத³ரோ யஸ்ய தம் ।
3। ஸ்வரே, ஶுத்³த⁴ப்ரேம்ணா கா³நே ஸாத³ரம் ।
4। பா⁴ஸ்வத்³ருசய:ஸூர்யகாந்தய: ।
5। த³ரேண பீ⁴த்யா ஸஹித: ।
6। ஸத்³பி: ⁴ அரம் ப்ரபூ⁴தம் ஸ்துதிர்யஸ்ய தஸ்மாத் ।
7। ஜ்ஞா: பண்டி³தாஸ்தம் ஸந்தம் ஸதா³சரணே ஸாத³ரம் நாந்யமூசுரித்யந்வய: ।

8। அம்ரு’தம் ஸ: புருஷ: கலௌ ஸகலௌஷத⁴ம் ஶுண்டீ²ம் ந ஹ்ரேபயதி கிம் ?

இத்யந்வய: ।
9। யமீஶ்வரம் ஸ்தோதுமாம்நாயோ நாலமித்யந்வய: ।
10। ஸாநந்த³ம் ।
11। விஜ்ஞா: பண்டி³தா விட்²ட²லம் வத³ந்தி । ஹே ப⁴க்தவஶ ! அதிது³ர்லபா⁴
யா முக்திர்ஜடே³ப்⁴யோऽபி தீ³யதே ஸா ந த்வயா கிந்து தவ யஶஸா
யஶோகா³நேநேத்யந்வய: ।
12। அத்ரத்யமாநஸே வர்தமாநோ மோஹ: பாண்டு³ரங்க³புரம் வத³தி । ஹந்தேதி
கே²தே³ । ஸ்வயோத்யத்⁴யாஹார்யம் । த்வயி ததே ஸதி ஸர்வத்ர ப்ரதி²தயஶஸி ஸதி
அஹம் தே தவ விஜயே கத²ம் திஷ்டா²மி । த்வாம் விஜேத்⁴யே இத்யர்த:² ।
13। ரத³தி விதீ³ர்ணோ ப⁴வதி । த்³ரவீப⁴வதீத்யர்த:² ।
14। பாபாநாம் ।
15। ஸத்ரபோ தே³வ: । தே³வலோக இத்யர்த:² ।
16। லஜ்ஜாந்வித: ।
17। ப⁴வ:ஸம்ஸாரோऽஸ்த்வஸ்வ தேந । ஸம்ஸாரிணேத்யர்த:² ।
18। பசநாபி⁴நா பத்³மநாபே⁴ந விஷ்ணுநேதி யாவத் ।
19। அதிரஸாத்ப்ரேம்ணோऽதிஶயேந ।
20। முக்தாஶ்ச யோகி³நஶ்ச தாந் ।
21। அஸீமாமமர்யாதா³ம் ।
22। அச்சா² நிர்மலைவ தீ⁴ஸ்தாம்,அஸீமாம், உதா³ரதாம் வேத்தீதி யோஜநா ।
23। ப்³ரு’ஹஸ்பதிம் ।
24। மம ஜநா: மத்³ப⁴க்தா: ।
25। அதிதேஜஸ்வீ ।
26। இயம் விட்²ட²லஶப்³த³ஸ்ய நிருக்தி: ।
27। அத்ர கவிமாத்ரு’காயாமபி ஸமாப்தித்³யோதகோ। லேகோ² ந த்³ரு’ஶ்யதே ।

